
Fig. 1. O Seminario de Estudos Galegos, 1926. Ksado. Nesta fotografia aparecen
o corazon inicial do SEG. Instituto de Estudios Gallegos Padre Sarmiento-Centro
Superior de Investigaciones Cientificas, Santiago de Compostela.

Francisco Asorey (féra de cadro). R. Blanco Torres. Camilo Diaz Balifio.
(?). Xulio Balboa. (?). Magarifios Negreira. (?). Augusto Maria Casas.
Lépez Abente.  Xaime Quintanilla.  Valeriano Villanueva. = Martinez Lépez.
Anton Villar Ponte.  (?).17(?).  A. Rodriguez Castelao.  Luis Bouza Brey
José Filgueira Martinez. = Anxel Casal.  E. Correa Calderén.  Cata.
L. Carré Alvarellos.  Lugris Freire. ~ Otero Pedrayo.  X. Filgueira Valverde.
S. Cabeza de Leon.  Lois Tobio Ferndndez.  Vicente Risco.  Victoriano
Taibo.  Requejo. L.lIglesias Iglesias  F. Lépez Cuevillas.  José Maria
Castroviejo. ~ Xavier Prado.  Feij6éo.  Urbano Lugris. ~ Urbano Losada.

Mudando o laio polo orgullo:
O Seminario de Estudos Galegos dende o seu comezo

«Toda prueba que para la cultura gallega ha venido a marcar
una nueva época, un resurgimiento unificador y ubérrimo,
‘unha grande lus’ como nuestro insigne Castelao no ha mucho
decia desde estas columnas al pie de uno de sus magnificos
dibujos'». Con estas palabras celebraba o periédico Galicia o
Seminario de Estudos Galegos unhas semanas despois do seu
nacemento o 12 de Outubro de 1923. Ningunha das palabras
empregadas era gratuita, moito menos xa que vira a luz apenas
un mes tras o golpe de Estado de Miguel Primo de Rivera
(1870-1930). O que nun primeiro momento se chamara, por
precaucion, «una simpatica institucion cultural» transformouse
nun dos epicentros mais relevantes da cultura galega mais

ala do seu propio marco cronoléxico. Foi, como o chamou

La Vanguardia nos anos 30, «la entidad cultural y de alta
investigacion més importante de Galicia, cuyos poderosos rayos
irradian hasta los méas apartados lugares de esta tierra y cuya
fama ha atravesado hace ya mucho tiempo las fronteras de
Espafia, mereciendo el respeto y el elogio de los estudiosos

del mundo entero» (Gadir, primeira plana).

A qué debia o SEG tal prestixio? Porqué se lle chamou
«unificador»? E, sobre todo, como logrou superar unha
época tan turbulenta como os anos da Ditadura (1923-1930)
sucedida baixo Alfonso XIII (r. 1886-1931)? A sua xénese
constituise a partir dunha propia conciencia historica, a cal
se lle deu direccion, estratexia, tactica e practico. Canalizouse
nunha organizacion, coordinacion, dinamismo e presenza.

1 Esta nova referida ao SEG fora publicada en primeira plana, na que tamén
aparecia unha ilustracion de Castelao. Nela aparecia unha vaca nos osos,
que dirixe a sua vista cara un rapaz que trata de alimentarse do seu leite.
Castelao apuntou as seguintes verbas: «Asi quixeron sempre que fora a nosa
terra». Logo esta imaxe serviu de modelo para un dos cartaces do Estatuto
de Galicia coa autoria de Castelao en 1936.



RA—GOFT ==

Camilo Diaz Balifio. Ara Gael, 1924. A primeira version da Ara Gael aparecera
como portada en A Nosa Terra, periédico das Irmandes da Fala, o 25 de xullo

de 1922. A que aqui aparece é a cuarta version da mesma, a cal o artista entregou
ao Seminario de Estudos Galegos de cando a stia entrada no mesmo en 1924.
Instituto de Estudios Gallegos Padre Sarmiento—Centro Superior

de Investigaciones Cientificas, Santiago de Compostela.




Xa como proxecto tivera unha entidade simbélica —os seus
primeiros integrantes (Fermin Bouza Brey, Ramo6n Martinez
Lopez, Xosé Filgueira Valverde, Lafuente Bermudez, Xavier
Pardo, Xan Rof Carballo, Xosé Pena e Lois Tobio Fernandez)
fundamentaran a idea na sua visita a casa de Rosalia de
Castro en Castro Ortofio—. Pero esta non foi a Gnica ligazon
cos principios e valores do Rexurdimento. Ese mesmo ano,

o 2 de Febreiro de 1923, morrera Manuel Murguia. Fora el
quen a partir de obras como Historia de Galicia (1865-1913),
publicacidons con caracter divulgativo, institucions como

a Real Academia Galega (1906) e o eco do circulo da Cova
Céltica —e na que estaban integrados entre outros Eduardo
Pondal, Salvador Cabeza de Le6n, Manuel Curros Enriquez,
José Leite de Vasconcelos, Angel del Castillo ou Manuel Lugris
Freire— estableceu guias solidas, perspectivas e narrativas
nas que a Historia, o Idioma, a Arte, a Xeografia ou a Cultura
popular forxaban —como xa era consciente toda Europa—

o camino longo pero aceirado do Destino dun pobo.

O SEG foi continuacion desta lina. As stias disciplinas
replicaron esas guias e nelas integraronse personalidades
formidables que pertencian dende a xeraciéon da Cova Céltica
a de No6s. A Seccion de Filoloxia foi encabezada por Armando
Cotarelo Valledor. A Seccion de Arte e Letras por Alfonso
Daniel Rodriguez Castelao. A Seccion de Etnografia por
Vicente Risco. A Secciéon de Historia por Salvador Cabeza
de Le6n. A Seccion de Prehistoria levouna Florentino Lopez
Cuevillas. A Seccion de Xeografia por Ramoén Otero Pedrayo.
A Seccibon de Historia da Arte por Xests Carro Garcia.

A Seccion de Historia da Literatura por Xosé Filgueira
Valverde. A Seccién de Pedagoxia por Manuel Diaz Rozas.
A Seccion de Ciencias Aplicadas por Manuel Gomez
Roman. A Seccién de Ciencias Naturais por Luis Iglesias
Iglesias e a Seccion de Ciencias Sociais, Xuridicas e
Econ6micas Luis Tobio Fernandez. A eles se lles incorporan
tamén os socios afiliados, que foron medrando co paso



dos anos e engadiron mais dimensions as guias sélidas antes
citadas (fig. 1). E dicir que o SEG constittie de xeito vivo a suma
das areas necesarias para cofiecer e dar a cofecer o pais, para
estruturalo como tal en tédolos aspectos e para sustentarse

de xeito progresivo no futuro.

O SEG debeu a sua brillantez a un aspecto mais. Durante
a Ditadura de Primo de Rivera levouse a cabo a prohibiciéon
de partidos e liberdades politicas, a censura de prensa, o
sistema de representacion e o uso de simbolos, ao igual que se
prohibiu o uso de calquer outro idioma que non fora o castelan
no espazo institucional entre outras medidas. Sobre todo,
dado o alto indice de analfabetismo e iletrados na sociedade,
as actividades culturais e educativas eran percibidas como
marxinais porque estas podian chegar a pouca xente.

E foi precisamente esta a lifia que o SEG traballou.

Non debe subestimarse o feito de que moitos dos seus
integrantes estiveran na fundacion das Irmandades da Fala
na Corufa en 1916, organizacion cun espirito antibelicista
e pedagodxico que participaba do moderno espirito pacifista
que imperaba en Europa na sua nova constitucioén a partir
da brutalidade da I Guerra Mundial (1914-1918),

as transformacions sociais orixinadas coa Revolucion Rusa
en 1917 e a aparicion de novas nacions e repiblicas como

a de Weimar (1918-1933). A cuestion é: porqué ia traballar
0 SEG en publicacions que non se podian ler ou podian
resultar moi especificas?

A resposta esta en que os membros do SEG non tihan en
mente o escapismo culturalista. O escapismo busca a evasion,
un rol pasivo, agardar que as circunstancias melloren por si
mesmas e sen intervir nelas. Os membros do SEG pola contra
querian producir para ter unha base a longo prazo, dar confianza
e impulsar a accidn para que as circunstancias melloraran.

Non é de estranar, por exemplo, que Camilo Diaz Balino
aceptara traballar como mestre e caligrafo pola Sociedade
Econémica de Amigos del Pais ou que Antén Vilar Ponte estivera

dentro do Rotary International®. Pero, sobre todo, isto implicou
unha constante publicacién nos medios que fora posible, como
sucedeu co boletin da Real Academia Galega e coa revista Nos.
Semellante esforzo so foi posible grazas o animo titanico dos
membros do SEG e as facultades espertas e agudas de quen

foi pai da que Ernesto Vazquez Souza chamou acertadamente

a «Cultura do libro galego da Republica»: Anxo Casal.

Voces fora do silencio

Casal foi quen conseguiu a publicacion popular en base

a libros de dimensions manexables, follas lixeiras e prezos
asequibles, con ilustracions e desefios graficos altamente
atractivos da man de Diaz Balifio. Se simbolos representativos
e idioma foron prohibidos, foi el quen logrou pofelos na raa
con mestria administrando editoriais como Lar na Coruha en
1924. Tamén se fixo cargo de revistas como Nos e de periddicos
como A Nosa Terra en canto a sua publicacion. Os libros

O lobo da xente (1925) e O porco de pe (1928) de Vicente Risco,
Cincuenta homes por dez reas (12 edi, 1925 /22 edi, 1931)

de Castelao, as novas edicions en 1926 de No desterro (1913)

e Da terra asoballada (1917) de Ramoén Cabanillas e De catro
a catro (1928) de Manuel Antonio publicaronse por medio

de Casal. A primeira edicion de O Mariscal (1926) de Cabanillas
e Vilar Ponte, foi vendida clandestinamente e esgotada nuns
dias. Sorte similar pasou O Militarismo (1927) de Bernardino
Machado, que fora presidente da Republica de Portugal e quen
lle pediu que a editara porque ninguén se atrevia a imprimila.
Casal non so a imprimiu pese os rexistros policiais, senén

quea introduciu toda a primeira ediciéon en Portugal. Como

2 Institucion internacional nacida en 1905 en Illinoys e que reunia un
conxunto de lideres empresariais, universitarios e non universitarios,
cunha finalidade humanitaria. Asi o Rotary Club ocupabase do fomento
da paz mundial da boa vontade, centrandose en cuestiéns como

a erradicacion do analfabetismo, a pobreza ou a fame.



apuntou Alvaro de las Casas a proposito de Casal en 1930:

Si el alentar a Angel Casal —el mas esforzado de nuestros
guerrilleros, el mas arriesgado de nuestros luchadores— no
fuera motivo suficiente para reunirnos en su alrededor todos
los escritores gallegos, séalo por lo menos la gratitud que nos
merece ya que, gracias a €l y sélo gracias a él, nuestros libros
andan por ahi adelante. Casal, aparte esta gran amargura de
decirnos adi6s como editor, acaba de redondear su hoja de
servicios a la patria con el volumen nimero 100. Se nos lee por
él, se nos conoce por él; Galicia tiene una categoria literaria
gracias a él (EPG, Casas, s.p).

Unha das mostras mais representativas desta laboura foi a
publicacion de Na noite estrelecida en 1926 de Cabanillas.
Esta saga de poemas simbolicos era unha chamada a redenciéon
dende os mitos artaricos e o celtismo galego. Non so o seu
desefio grafico —a cargo de Castelao— reflectia ese caracter,
senén tamén os nomes impresas nela: Lar como editora,
Mondariz-Balneario (dirixido por Peinador) como lugar de
imprenta e o escudo do SEG como selo (fig. 2). Foi asi como
se xerou dende tédolos fios un traballo creativo, simbolico e
representativo no cal o SEG servia como a «grande lus» que
mencionara Galicia. Isto non se fixo sen atopar atrancos tal
como Risco sinalou en Da renacencia galega. O Seminario
d”Estudos Galegos o 25 de Xaneiro de 1926 en Céltiga:

A Terra chama no fondo da concencia da raza, e a mocedade
galega érguese n-un pulo criador e trunfante. No mundo do
esprito, ond’hai que ganar as mais feras batallas, xa chantou
vitoriosa a sua bandeira. Ainda habera moito que loitar. O
Seminario non deixa de ter nemigos. A carraxe e a envexa
fan o que poden pra trabar na istituciéon e nos seus socios

e direitores; a mormulacion, a calafia e o silenzo non son

as Unecas armas que se tefien empregado contra d’il. Non



importa; o seu labor centifeco seriamente costrutivo, limponse,
e o ideal qu’o move, trunfa (Risco, 1926, 28).

O ntimero de publicacions xeradas polo SEG dende 1926
chegou a ser tan voluminoso que, finalmente, se acordou levar
a cabo a sua publicacién co nome de Arquivos do Seminario de
Estudos Galegos. Os primeiros traballos publicados individuais
do SEG primeiro sairon coa editorial Lar e logo, dende
1927/1928, coa nova editorial de Casal na Coruna a que chamou
Nos. Co nome de Arquivos enxergou o traballo feito dende
entdn co que proseguiu tras a muda acontecida o 14 de Abril de
1931, co establecemento da IT Republica en Espana.

Unha nota publicada no periédico A Fouce mostra ata
que punto o SEG adquirira o caracter dindmico e proactivo
que tanto se admiraba. Nesta nota, titulada Cultura galega,
se anunciaban os libros publicados alén de cada disciplina.

En Xeografia abundaban os estudos de Otero Pedrayo, como
Sintesis Xeogrdfica de Galicia (A Crufia; Lar, 1926) e «Unha
impresion da Galicia do Sul no derradeiro ano do século XVIII»
(A Crufia; No6s, 1929). Na Seccion de Etnografia, coa direccion
de Risco, foron publicados «Sobre a localizacién xeografica

do Sant-Grial» (Arq. Do Sem. De E.G, tomo I) de Xoaquin
Arias Sanxurxo e As cruces de pedra na Bretaiia (Pontevedra;
Antanez; 1930) de Castelao, que foi publicitada tamén en Nos.

A Fouce seguia enumerando mais traballos. Na area
de Ciencias Naturais, a cargo de Luis Iglesias, aparecen
libros como El Observatorio Astronémico de Lalin y sus
coordinadas geogrdficas (Arq. Do Sem. De E.G, tomo III) de
Ramoén Maria Aller Ulloa ou El mecanismo de accion de la
dihidroxiacetona en el organismo humano (Arq. Do Sem. De
E.G, tomo III) de José Garcia-Blanco e Isidro Parga Pondal.
De este derradeiro nome predominan varios libros na area,
xa foran realizados de xeito individual ou en colaboracién,
como sucede en Contribucion al estudio de los minerales
de wolframio de Galicia. I. —Andlisis de las wolfremitas



de la Brea, Corpino y Carboeiro (Lalin, Pontevedra). (Arq.
Do Sem. De E.G, tomo III) feito entre Parga Pondal e José
Vazquez Garriga. Por derradeiro, na Secciéon de Ciencias
Administrativas —dirixida por Lois Tobio— foron publicados
Datos para un ensayo de autonomia administrativa de
Galicia (Pontevedra, Peén, 1928) de Asdrabal Ferreiro Cid,
o Anteproxecto do Estatuto de Autonomia de Galiza
(Paredes, 1931) (fig. 3) e a Exposizon presentada pol-a
pofienza encarregada de redactar o Anteproxecto
do Estatuto de Galiza (Pontevedra, Antinez, 1931).

En efecto o SEG tivo parte da consecuciéon do Estatuto
de Autonomia. A proposta que se fixo dende o mesmo fora
concibida, tal como atesta a documentacion, dende 1928.
Dende esa data ata 1932 as contribuciéns foron achegadas e
firmadas por Alexandre Boveda (socio do SEG dende 1928),
Vicente Risco, Valentin Paz-Andrade, Ricardo Carballo Calero
e Lois Tobio. A isto se lle suma que moitos dos integrantes
eran participantes activos da campafa a favor do plebiscito.
As achegas do Seminario de Estudos Galegos levaron a
publicacién da primeira biografia de Manuel Murguia, en
conmemoraciéon do décimo aniversario da sua morte. Para
este proxecto pediuselle a Vicente Risco que a escribira (fig.
4). Non so6 era a cabeza da Secciéon de Etnografia, sen6n que
para os seus coetaneos era o «continuador ilustre de Murguia»
(EPG, 1933, 5). Ambos se cofieceran na Coruina nas mesas
exteriores do Hotel Palace, e dende ent6n a relacion entre
ambos homes florecera. Risco homenaxeou a sua figura cando,
do seu falecemento, a revista Nés paxose de loito. Publicouse
nela que «iste nome musical e cheo de lembranzas ten para
nos outo simbolismo. Cando xurdiu nos tempos roménticos
o pirmeiro abrente da liberdade de Galiza, Murguia recolleuno
na sua y-alma moza, e dempois imortalizouno
nos Precursores». Tras comparalo con Moisés, quen liderou
ao union do seu pobo, liberandoo e dandolle unha lexislacion,
escribiuse:

As campas da Crufia, ainda non hai moitos anos que choraron a
morte de Pondal; o mesmo pranto fan hoxe por Murguia.

O Hestoriador e mais o Poeta ben poden ir un a carén do outro
na sagrada comunion dos Bardos; iles encarnan, na hestoria

e na leenda, a y-alma épica da nosa Raza (Nés, 1923, 2).

Lidas estas verbas non deixa lugar a dabidas de porqué Risco
levou a cabo tal empresa para o SEG nunha alborada de
transformaciéns. Eses eran anos nos que estaba a procurarse a
consecucion duns valores con precedentes. E por iso o SEG rendeu
honores a quenes foran os persoeiros mais decisivos dos mesmos.

Do amencer ao lusco

O 6 de Xufio de 1936 o Seminario de Estudos Galegos
comezaba unha nova era. Nesa reunion presentarase unha nova
publicacion, Parroquia de Velle, que vifia a seguir os pasos de
tomos previos como foran Vila de Calvos. Notas etnogrdficas
e folkloricas (1930) e Terra de Melide (1933). A este tomo se
lle sumaba, ademais, a preparacion do milenario de Celanova
e da unificacion dos estudos para o lanzamento de Terra de
Deza por Cuevillas. Non foi esta a inica mudanza. Esa reuniéon
tamén foi a data na que Otero Pedrayo foi nomeado presidente
do SEG. A partir deste dia levouse a cabo a organizacion da
que seria a campana de veran, que estaria centrada na zona de
Fisterra. Aquel era o mes no que todos eles estaban atarefados
non so co Seminario senén tamén coa campaia polo Plebiscito
do Estatuto. Cando o resultado foi anunciado o 28 de Xufio, o
si deu inicio os procesos legais para a sua aceptacion formal e
sinatura por parte de Manuel Azafa, Presidente da II Republica.
O 1 de xullo unha comitiva do SEG —composta polas
seccidns de Ciencias (concretamente o Laboratorio de
Xeoquimica), Etnografia e Folklore, Xeografia, Arqueoloxia
e Pedagoxia—, iniciou a campafia programada, saindo nun
omnibus de Cee para comezar os seus estudos en Nemancos

Fig. 2. Paxina interior
de Na noite estrelecida
(1926) de Ramoén
Cabanillas. Edicion

de Lar, impreso en
Mondariz Balneario
(Pontevedra). Real
Academia Galega,

A Coruiia.

Fig. 3. Anteproxecto

de Estatuto da Galiza.
1931. Seminario de
Estudos Galegos -
Seizén de Cencias
Sociaes, Juridicas
i-Economicas, Santiago
de Compostela.

Real Academia Galega,
A Coruiia.

Fig. 4. Murguia.

1933. Vicente

Risco. Publicacién
dos Arquivos do
Seminario de Estudos
Galegos. Impreso en
Paredes, Santiago de
Compostela. Fondos
do Museo Provincial
de Pontevedra.




Fig. 5. O Seminario de Estudos Galegos no Dolmen de Dombate. 18 de xullo de
1936. Esta fotografia, no preludio do terror, foi tomada durante no derradeiro dia
da campaiia de veran en Fisterra. Nela poden verse entre outros, de esquerda a
dereita, a Ramoén Otero Pedrayo, Xests Carro ou Vicente Risco.

(Muxia). Ademais a Seccion de Pedagoxia propuxera que,
sempre que eles ou o Laboratorio de Psicotecnia traballaran
con algunha escola, se lle dera a mesma unha pequena
biblioteca con libros sobre Galicia. O propio SEG levou consigo
mais libros. En aquelas vilas e sitios onde pasaran durante

a campana, darian unha biblioteca circulante como xesto

de agradecemento e lembranza. Estes foron cargados xunto

con maletas e maletins, instrumental xeoldxico, un equipo
cinematografico completo para filmar, libretas, lapis, planos,
cuestionarios, bastons e paraugas para poder traballar. Ademais
co 6mnibus contaban cunha radio, a cal «loce unha gran antena
trasatlantica que enclava todas as ondas que colle os ventos

o seu paso» segundo apuntou Illa Couto.

A paisaxe e a atmosfera de Fisterra foi, para todos eles, como
vivir un poema de Pondal. «Case toda a mitoloxia pondaliana,
esta nista xeografia que temos diante. Envolta en néboas
—faldras das fadas céltigas— limita vagarosamente en esta
brétema os hourizontes, ‘Feros corvos de Xallas, que vagantes
andas’—dixo o Poeta—». Tanto foi asi que a chegada a dous
sitios concretos levou ao SEG a pedir a Risco unha lembranza.
Ila Couto asi o describiu:

Area das Augas — Invocacion a Breogan

Dous folgos percisos pra cumprir dous deberes no fito e vieiro
pondaliano da Fisterra: a ponte Aranton e a Arca de Ougas.
Eiqui —ergueito castro da forteza racial — est4 o repouso eterno
de Breogan, condutor dos pobos célticos. Eiqui, soterrados
—ben gardados antre os parapetos, o foso e as defensas— tefien
paz eterna os osos do Pai da Raza. Risco —oficiante patriarcal
da tradicion— fai a invocacion ritual asistido polo noso coro de
silencio e de fervor. Que os osos do Pai Breogan se xunten, que
Deus lle volte purificada a ialma da sua pagania e que asi vefia
reconquerir a Galicia (Illa Couto, 1936, 9).

A campaiia resultou moi activa. Dadas a relevancia do

SEG a prensa os seguia con atencidn, sinalando o bo
recibimento que tihan por onde pasaban. Era tamén

unha experiencia gratificante para eles. «Los miembros

del Seminario se muestran encantados de las atenciones

de son objeto por parte del vecindario en los puntos que
estan visitando» publicou El Eco de Santiago o 15 de

Xullo. Unha das propostas mais notables foi a idea de

subir ao Monte Pindo (Carnota). Este punto comezaria

a fase derradeira da campafa, que seria adicada ata o

18 de xulio a Camelle, Bufio, Malpica, Ponteceso, Laxe

e Dombate. Foi neste derradeiro sitio onde o SEG fixo a

sua fotografia conmemorativa. Todos eles reunironse no
Dolmen de Dombate (fig. 5), aquel que Pondal inmortalizara
dos seus versos. A partir de ese dia deuse por concluida

a campana. Segundo informou El Compostelano «alli, en
medio de una emocion religiosa, termina esta VIII mision de
investigaciones. Poco después los miembros del Seminario se
dispersan citandose ya para la proxima campania».

Esa data, o 18 de Xulio de 1936, foi tamén o dia que
Seminario de Estudos Galegos viu o anuncio dun golpe de
Estado. E, desta vez, a asfixia ia a ser total. O sino de moitos
dos membros foi, sen6n violento, si disposto dende o terror
psicoloxico. E o propio lugar do SEG —o Palacio de Fonseca en
Santiago, onde ademais organizaran unha colecciéon museistica
que incluia obras de Arte e pezas histoéricas— foi a viva mostra
da denigracion moral e vital que se aplicou. O SEG contaba,
ademais, cun fondo bibliotecario de 5000 libros. «Non puiden
borrar nunca da memoria a tltima vez que estiven nos locais
da Institucién en Fonseca» escribiu Del Riego:

Tal foi o caso do colaborador dunha revista madrilefia, que
visitou o «Seminario» pra publicar un reportaxe sobre as suas
actividades. Servinlle de guia e informador, por encomenda
de Carro (...) Despedimolo ao pe da escultura de Eiroa
titulada «Nai», que se atopaba nun pedestal a carén da porta

da entrada. Foi aquela a derradeira ocasiéon que estiven no
«Seminario de Estudos Galegos», antes de que a barbarie
expoliara os seus fondos.

Uns dias particularmente crueis sucederon en Agosto como
forma de escarnio publico e aviso. Do dia 14 ao 19 foron
executados de forma seguida algiins dos membros mais
destacados do SEG. Camilo Diaz Balifio, sen xuizo previo, lle
foron mutiladas as mans e executado por tres falanxistas. Logo
un deles disparoulle con varias balas ata quedar desfigurado
0 14 de Agosto de 1936. Foi velado pola xente da parroquia
de Saa e enterrado pola mesma fora do cemiterio canda a
igrexa. (Actualmente segue ali, sen placa ou lapida). Alexandre
Boveda foi xulgado e executado por fusilamento no Monte de
A Caeira en Poio (Pontevedra) o 17 de Agosto de 1936. Xaime
Quintanilla, fusilado o 18 de Agosto de 1936 nas tapias do
cemiterio do barrio de Canido en Ferrol. Anxo Casal, executado
por fusilamento en Teo o 19 de Agosto de 1936. Mais membros
do SEG foron executados nos meses vindeiros, como sucedeu
con Roberto Blanco Torres, fusilado en Entrimo (Ourense)
0 3 de Outubro de 1936. (Enterrouse nunha fosa comun da
Igrexa parroquial de San Fiz de Galez (Entrimo).

Aqueles que non sufriron a morte si foron castigados
con multas, abertos con expedientes, fichas por pertenza
a masoneria ou condenados ao exilio e os campos de
concentracion. Augusto M2 Casas Blanco, exiliado en Francia,
estivo preso no campo de concentracion de Argeles-sur-
Mer. Luis Bouza-Brey estivo preso na Illa de San Simé6n, que
funcionaba como campo de concentracién e de exterminio.
A Manuel Lugris Freire, presidente da Real Academia Galega,
foille aberto un expediente ao formar parte da Loxia Suevia
n°4 (A Coruia) no que tifia o nome de Servat 2°.
Os expedientes mencionan ademais que pertencia a
«Irmandade da Fala» («Hermandad del Habla»), «afiliado
al Partido Galleguista» e de profesion «publicista». Morreu

apenas catro anos despois, en 1940, sendo enterrado en
Santo Amaro. Chegouse a tal punto que Ant6n Vilar Ponte,
que morrera o 4 de Marzo de 1936, incluso lle foi aberto
igualmente un expediente e clasificado o mesmo que se
estivera vivo. Asi no seu expediente aparece sinalado como
«rotario» (por pertencer a Rotary International) e exposto
a posteriori como tal.

Aqueles que viviron foron testemufios da desaparicion
rapaz de amigos, colaboradores e a propia institucion do
SEG. A Vicente Risco lle foi aberto un expediente e unha ficha
por pertenza a teosofia (sen grupo ou loxia especificada),
sendo vixiado pola policia secreta practicamente ata 1963,
ano no que morreus3. Luis Tobio Fernandez estivo no exilio
primeiro en Europa e logo América. Alfonso Daniel Rodriguez
Castelao estivo en Francia, Rusia e logo América, morrendo
en Bos Aires en 1950. Eles viron como o 15 de Febreiro de
1944 o patrimonio do SEG quedou dentro da constituciéon
do Instituto de Estudios Gallegos Padre Sarmiento, inscrito
dentro do Centro Superior de Investigaciones Cientificas
(1939). Xa en 1940 se chamara a antigos membros do SEG,
incluido Otero Pedrayo, para decidir qué facer co que quedara.
Carlos Ruis Castillo, o novo reitor da universidade, ofreceulles
dtas opcidns: reabrir o Seminario ou entregar os fondos a
universidade. Respecto o primeiro punto indicou que moi
posiblemente iso non ia suceder, polo que nos seguintes
meses a universidade tomou os fondos que quedaban do SEG.
Tal feito serviu para que o IEGPS se convertera de facto no

3 Unha personalidade moi ligada a Risco, Margot Sponer, estivera en
contacto directo co SEG por medio del. Como director de N6s encargouse

de publicar os traballos filol6xicos de Sponer na revista. Sponer ten unha
acentuada presenza en Mitteleuropa (como artigos en Nés (1930-1935)
logo no libro (1934) xa que foi a persoa encargada de acompanar a Risco

a universidade polo seu interese nos cursos de Etnografia en Berlin. Sponer,
integrada na resistencia antinazi, foi arrastrada fora do seu fogar

e disparada a tiros na rta polas SS o 277 de Abril de 1945.

herdeiro material do SEG+ Dous anos despois Castelao deixou
apuntado o seguinte no seu limiar do libro As cruces
de Pedra na Galiza:

Este libro, pois, non foi escrito para quenes maldefenderon o
Seminario de Estudos Galegos, nin para os que o suplantaron,
pondo a nosa cultura nas fauces dun Estado devorador.

Non; este libro, escrito no desterro, vai dirixido os meus vellos
compaiieiros, que cicais o recibiran con alegria. Xa sei que
non é unha grande cousa; pero é unha proba da mifa lealdade
ao Seminario e do meu amor a Galiza.

Boas Aires, a vinte de xullo do mil novecentos coarenta e seis.
Construindo imaxes e patréns tras a lembranza

A publicacién de As cruces de pedra na Galiza levouse a
cabo coa colaboracion de Castelao xunto a unha xeracion que
medrara con todos eles. Nesa xeracion exiliada estaban entre
outros Luis Seoane, Rodolfo Prada e Xosé Nufez Bia, que
materializaron a stia publicaciéon o mesmo 1950. Pode que o
proxecto do SEG, que nacera como un vieiro no tempo dun
golpe de Estado, fora esnaquizado no seu aspecto fisico trece
anos despois en outro. Pero espiritual e intelectualmente seguia
vivo. A forma de esperanza Manuel Gomez Roman realizara
0 esbozo dun edificio para o SEG en 1947. Hoxe conservado
na Fundacion Penzol, o edificio era unha elegante versiéon
do barroco compostelan. Foi precisamente a xeracién no
exilio a que comezou a recompoiier os fios. Un dos fitos mais
significativo foi o establecemento de Porcelanas Celtia por
parte de Isaac Diaz Pardo en Magdalena (Arxentina)
en 1955 a instancias de Nuafez Bua. O fillo de Diaz Balifio xa

4 Pese a que se lle ofreceu entrar nel, Otero Pedrayo resistiuse a estar
Nno novo organismo.

concretara a Fabrica de Ceramicas O Castro en 1949 no Castro
de Samoedo (Sada). E ambos proxectos ian servir para ir
tecendo novamente. Tal foi o caso que Celtia foi visitada por
Otero Pedrayo en 1959. Isto serviu como un paso na concepcion
do proxecto Sargadelos. Este foi consolidado en 1963 co
establecemento de o Laboratorio de Formas.

«Nb6s queremos axudar a enriquecer ao mundo coa nosa
diferenza» dixolle Seoane a Diaz Pardo en 1962 en Bos
Aires. «Tratamos que o noso desefio estea ben suxeito as leis
mercantis, que sexa tan econémico como o da Escola de desefio
de Ulm e tan de acordo co noso tempo, pero que lembre mais
ao pobo onde se creou» (Seoane, 2016, 11). Un pensamento
que recollia o fio de artigos como «Da nacionalizacion galega.
Cosmopolitismo e universalismo» (1919, A Nosa Terra)
de Risco e da lina de accion do Seminario. Encabezado
por ambos homes, xunto cos exiliados, estableceuse unha
organizacion ao estilo do SEG. O Laboratorio —co seu manifesto
de principios— era o tronco. E del naceron unha editorial
(Edicio6s do Castro, 1963), unha empresa artistica (Fabrica de
Ceramica de Sargadelos, 1963), un espazo pedagoxico, artistico
e comunicativo (o Instituto Galego de Informacion), a area
de experimentacion e investigacion cientifica (Laboratorio
Xeoloxico de Laxe - Fundacion Isidro Parga Pondal) e un
museo que recollia as obras dos artistas galegos dende os
anos 30 (O Museo Galego de Arte Contemporanea Carlos
Maside, 1970). E, como parte sobresainte da cerna, cursos de
educacion (encontros estivais), tendas que a vez eran espazos
para conferencias, exposicions e librerias con libros galegos
e portugueses (as galerias Sargadelos), un taller de tipografia
(Gréficas Sargadelos) e os espazos adicados a ensinanza, a arte
e a comunicacién (Elementos Grafico-Fotograficos, as Escolas-
taller, Laboratorios Industriais e Comunicativos mais Desino e
Comunicacién por Imaxen).

Todo este inxente traballo, cunha constante producion de
libros, exposicions, coleccidns e conferencias, vifia producir

todo aquilo que non fora posible en catro décadas de Ditadura.
Tal foi asi que na Galeria Sargadelos de Santiago se celebrou

a Exposicion homenaxe ao Seminario de Estudos Galegos o

17 de maio de 1978, sendo este 0 ano no cal se fundou tamén
neste proxecto o Novo Seminario de Estudos Galegos. O seu
obxectivo foi proseguir, en obxectivos e practica, ao que fora

a semente orixinal. Con isto convertéronse nos herdeiros
intelectuais do SEG. Isto vese, por exemplo, que os estudos de
Gandeiria en Galicia (16-17 de Maio de 1985) foran propostos e
organizados na Escola de Enxefieria Técnica Agricola de Lugo
pola Area de Ciencias Agrarias — Seminario de Estudos Galegos.
Vese, por exemplo, en que o foi en Edicios O Castro onde foron
publicados novamente os Arquivos do Seminario de Estudos
Galegos. E vese tamén, por exemplo, en que o simbolo do novo
SEG foi unha réplica do selo que Castelao realizara para o SEG
historico e que acompafiou a moitos dos espazos pensados para
Sargadelos (fig. 6).

A morte de Isaac Diaz Pardo o 5 de xaneiro do 2012
significou a desapariciéon dun dos derradeiros persoeiros que
estiveron en contacto directo co SEG e involucrados na posterior
rehabilitacion con Sargadelos. Once anos despois, no 2023, o
letargo e o baleiro fai feble o que unha vez foi un vieiro sélido.
E as situacions extremas non son o condicionante axeitado
para retomar ese vieiro partindo da nada. Mais é posible, tal
como todos eles mostraron na sua forma de vivir e no que
materializaron, albergar o espirito que animou o Seminario
de Estudos Galegos. Non se trataba, tal como se veu, dunha
invencion nin dun pensamento artificioso. Era a resposta
xenuina da realidade galega no mundo, a sta Historia, o seu
Idioma, a stia Arte, a sia Xeografia, a stia Cultura popular
e, en definitiva, ao seu ser. Aprezar, considerar e cultivar o
pensamento e o traballo que fixeron e que conduciron a tantos
avances. E que mesmo foron moito mais ala do que os seus
propios tempos lle deixou. Dende ese pouso cultural, estar
a fronte das arelas do social, o cientifico, o académico,

o industrial, o intelectual, o econémico, o intelectual,

o tecnoldxico e o politico —os alicerces efectivos e estruturais—
no devir dun futuro, propio e colectivo. E, por esta razon, o SEG
segue a ser a «grande lus».

Fig. 6. Entrada do Museo Galego de Arte Contemporaneo Carlos Maside no
Sargadelos do Castro de Samoedo (Sada). Sobre o nome do Museo, pode verse
“Area de Arte/Comunicacién. Seminario de Estudos Galegos” co escudo, nun
estilo mais sintetizado, do desefio orixinal do SEG desefiado por Castelao.
Fotografia: Iria-Friné Rivera Vazquez.

